
       Արտաշատ համայնքի  ավագանու 2020
                                                                                                                                      թվականի մարտի 2-ի թիվ 27-Ա որոշման

ՀԱՇՎԵՏՎՈՒԹՅՈՒՆ

---------------------------

Համայնքի հնգամյա Զարգացման ծրագրերով նախատեսված 2019 թվականին կատարած աշխատանքների վերաբերյալ.

Արտաշատ համայնքի 2017-2021 թվականների զարգացման ծրագիրը կազմվել է հիմնականում առաջնորդվելով համայնքում առկա սոցիալ-տնտեսական ենթակառուցվածքների վիճակի և համայնքի ընդհանուր և ոլորտային կարիքների գնահատումներից:

Հիմք ընդունելով ՀՀԶՁ-ի ծրագրում առաջադրված խնդիրները համայնքապետարանը, նրա աշխատակազմը, համայնքի բյուջեի ֆինանսական հնարավորություններից ելնելով, որոշ աշխատանք է կատարել 2019 թվականի ընթացքում  նախատեսված խնդիրները լուծելու ուղղությամբ:

Հաշվետու ժամանակաշրջանում գործունեության կարևոր ուղղություն է համարվել քաղաքաշինության և կոմունալ տնտեսության, տրանսպորտի և ճանապարհային տնտեսության պահպանման ոլորտները:

2019 թվականի ընթացքում մասնակի վերանորոգման և ներքին հարդարման աշխատանքներ են իրականացվել    ,,Արտաշատ  քաղաքի թիվ 5 մանկապարտեզ,, ՀՈԱԿ-ի շենքի որոշակի հատված, մեկ խմբային և ,,Արտաշատ քաղաքի թիվ 6 մանկապարտեզ,, ՀՈԱԿ-ի  խոհանոցն ամբողջությամբ:

     Մասնակի վերանորոգման և ասֆալտապատման աշխատանքներ  են իրականացվել համայնքի Արարատյան, իսակովի, Մյասնիկյան, Մարքսի փողոցներում:

     Իրականացվել է  ,,Իսակով,, պայմանական  նոր թաղամասի ազգաբնակչության ջրամատակարարման ցանցի կառուցման աշխատանքները:

     Կառուցվել է համայնքի Մասիս փողոցի վրա գտնվող բնակարանների գազամատակարարման համար նախատեսված գազահամակարգը:

     Մասնակի վերանորոգվել  են ավելի քան 15 բազմաբնակարան բնակելի շենքերի տանիքները: 37 բազմաբնակարան բնակելի շենքերի ջրամատակարարման և ջրահեռացման ցանցերը: Տեղադրվել են 7 մուտքերի դռներ:

    Արտաշատ համայնքում իրականացվել է ճանապարհների գծանշման աշխատանքներ: 

    Սուբվենցիոն ծրագրերի շրջանակներում բարեկարգվել և ասֆալտապատվել է համայնքի Շահումյան փողոցի որոշակի հատվածը, Մարքսի փողոցի թիվ, թիվ  3,5, 7, Իսակովի փողոցի թիվ 47/2, 47/3, Օգոստոսի 23 փողոցի թիվ, թիվ 19, 21, 23 բազմաբնակարան բնակելի շենքերի բակերը:

    Հետևողական աշխատանք է տարվել Արտաշատ համայնքի տարածքում նոր հիմնված և վերականգնված հանգստի գոտիների վերանորոգման և պահպանման ուղղությամբ: Այդ բոլոր տարածքներն ընդգրկված են քաղաքի կանաչապատման, բարեկարգման, ծաղկապատման տարածքների ցանկում և առանձնացվել են ֆինանսական միջոցներ դրանց պահպանման համար: Հնարավորինս մաքրվել է Արտաշատ համայնքի քաղաքային լճի հատակը տիղմից, կատարվել է հարդարման աշխատանքներ:

Արտաշատի համայնքապետարանի աշխատակազմի կրթության, մշակույթի և սպորտի բաժնի կողմից 2019 թվականի ընթացքում կատարած աշխատանքների վերաբերյալ

     Նշված ժամանակահատվածում կազմակերպվել և անցկացվել են մի շարք միջոցառումներ, այդ թվում՝

     . Հունվարին՝ Հայոց բանակի կազմավորման 27 ամյակի առիթով,  համայնքային նախադպրոցական ուսումնական հաստատություններում կազմակերպվել և անցկացվել են միջոցառումներ:

    . Փետրվարի 19-ին՝ Հ. Թումանյանի ծննդյան  150-ամյակի առիթով Արտաշատի քաղաքային գրադարանում անցկացվել է միջոցառում՝ դպրոցի աշակերտների մասնակցությամբ:Երեխաները հանդես են եկել ասմունքով, խոսվել է  մեծն բանաստեղծի գրական և ստեղծագործական  գործունեության մասին: Ինչպես նաև կազմակերպվել է հանդիպում ,,Մարի,, մանկական հրատարակչության աշխատակիցների և դպրոցականների միջև: Հանդիպման ընթացքում անցկացվել են ինտելեկտուալ տարբեր  խաղեր,որոնցում ակտիվ մասնակցություն են ունեցել երեխաները:  

    . Մարտին՝ Կանանց միջազգային օրվա առթիվ ,մշակութային կազմակերպություններում և նախադպրոցական ուս. հաստատություններում անցկացվել են մի շարք միջոցառումներ, իսկ Արտաշատի քաղաքային գրադարանում՝ գրքի շնորհանդես :

    .  Երաժշտական դպրոցում տեղի է ունեցել ,,Առաջին քայլեր,, համերգ-ցերեկույթ՝ դպրոցի լավագույն
աշակերտների
մասնակցությամբ:
    . Մարտի 29-ին Արտաշատ համայնքի նախադպրոցական  ուսունական հաստատությունների երաժշտական ղեկավարների համար  կազմակերպվել  է  սեմինար, որն անցկացրեց  կրթության ազգային ինստիտուտի երաժշտության մասնագետ
Կարինե
Ղազարյանը:
   Մանկապարտեզները համալրվել են  ուսումնամեթոդական  նոր անհրաժեշտ  ձեռնարկներով :
    . ,,Արտաշատ քաղաքի մանկապատանեկան համալիր մարզադպրոց,, և   ,,Արտաշատ քաղաքի Ռ. Գոլեցյանի անվան ըմբշամարտի  ՕՀ  մարզադպրոց,, ՀՈԱԿ-ների աշխատանքներն իրականացվել են համաձայն օրացուցային պլանների.
       . Մարտ ամսին կազմակերպվել են  ֆուտբոլային հանդիպումներ ՀՀ պատանեկան առաջնության շրջանակներում, ինչպես նաև ԱԺ-ի գավաթի բազմամարտի մարզային փուլի միջոցառումներ: Անցկացվել է նաև առաջին և երրորդ դասարանցիների սպորտլանդիայի ,,Մարզպետի գավաթ,, մրցումների նախնական փուլը: 

      .Ապրիլ ամսին՝ Մայրության և գեղեցկության ,մայիսին՝  մայիսյան հաղթանակներին նվիրված տոների առթիվ մշակութային կազմակերպություններում և նախադպրոցական ուսումնական հաստատություններում անցկացվել են մի շարք միջոցառումներ, բաց դասեր:
       .Ապրիլի 24-ին կազմակերպվել է միջոցառում նվիրված Եղեռնի զոհերի հիշատակին: 

        .Ապրիլի 27-ին Քաղաքացու օրվա շրջանակներում կազմակերպված միջոցառումներին ակտիվ մասնակցություն են ցուցաբերել համայնքի մշակութային կազմակերպություններն ու մարզադպրոցները:

       . Մայիս և հունիս ամսներին ,,Արտաշատ քաղաքի Ռ. Գոլեցյանի անվան ըմբշամարտի  ՕՀ մարզադպրոց,, ՀՈԱԿ-ում կազմակերպվել և անցկացվել է ,,Լավագույն մարզական նախադպրոցական հաստատություն,, մրցույթի շրջանային և մարզային փուլերը:
       . Հունիսին՝ Արտաշատի Ռ․ Գոլեցյանի անվան  ՕՀ մարզադպրոցի սան, ազատ ոճի ըմբշամարտի Հայաստանի երիտասարդական թիմի անդամ Հրաչյա Մարգարյանը փայլուն է հանդես եկել Իսպանիայում կայացած Եվրոպայի երիտասարդների առաջնությունում, դարձել է Եվրոպայի չեմպիոն, մարզադպրոցի մյուս սանը՝ 70 կգ քաշային կարգում հանդես եկող Արման Անդրեասյանը, մրցաշարում գրավել է պատվավոր 3-րդ հորիզոնականը,իսկ Արտաշատ քաղաքի համալիր մարզադպրոցի 2004թ. ծնված պատանիների ֆուտբոլային թիմը ՀՀ ֆուտբոլի մանկապատանեկան առաջնության Բ խմբում նվաճել է չեմպիոնի կոչումը և իրավունք ստացել մասնակցելու Ա խմբի առաջնությանը:

         . Նույն ամսին Արտաշատ քաղաքի գեղարվեստի դպրոցում կազմակերպվել է տարեվերջյան ցուցահանդես, իսկ երաժշտական դպրոցում՝  դասարանական համերգներ: 

       . Հուլիսին՝ բաժնի կողմից կազմակերպվել և անցկացվել է միջոցառում ,,Ամեն հասակ ունի իր Թումանյանը,, խորագրով՝ ՆՈՒՀ-երի, Արտաշատի քաղաքային արտադպրոցական կենտրոնի և Արտաշատ քաղաքի երաժշտական դպրոցի  սաների  մասնակցությամբ: 
     . Նույն ամսին Արտաշատի գեղարվեստի դպրոցում տեղի է ունեցել 2018-19թթ ուստարվա տարեվերջյան ցուցահանդես, որի ավարտին դպրոցի շրջանավարտները ստացել են ավարտական վկայականներ: 

    .Սեպտեմբերի 1-ին Արտաշատի համայնքային նախադպրոցական հաստատություններում կայացել են միջոցառումներ՝ նվիրված գիտելիքի օրվան, իսկ      
    Շ. Ազնավուրի անվան մշակույթի կենտրոնի շախմատի խմբակի շախմատիստները մարզական փառատոնի շրջանակներում գրանցել են հաջողություններ, 1-ին,2-րդ և 3-րդ տեղերը գրաված մասնակիցները արժանացել են Հայաստանի Հանրապետության ԿԳՄՍ նախարարության սահմանված պատվոգրերի: 
     Սեպտեմբերի 7-ին Դիլիջանում կայացած  ,, Մշակութային վերածնունդ,, արհեստների և արվեստների համահայկական փառատոնին Արտաշատի գեղարվեստի դպրոցը ներկայացրել է գեղանկարների կոմպոզիցիաներ, խեցեգործական աշխատանքներ,
գոբելեն
և
բատիկա:
      . Հայաստանի Հանրապետության Անկախության 28 ամյակին նվիրված Արտաշատի քաղաքային արտադպրոցական կենտրոնում կազմակերպվել է միջոցառում տեղի թատերական, երգի, պարի և մյուս խմբակների երեխաների մասնակցությամբ: Համայնքային նախադպրոցական ուսումնական հաստատություններում նույնպես կազմակերպվել և անցկացվել են միջոցառումներ և բաց
պարապմունքներ:
    . Արտաշատի Ռ. Գոլեցյանի անվան ըմբշամարտի ՕՀ մարզադպրոցի մարզիկ Գենիկ Ասատրյանը Իտալիայում անցկացված Եվրոպայի պատանեկան առաջնությունում արժանացել է արծաթե մեդալի, իսկ նույն մարզադպրոցի մարզիկ Սարգիս Բեգոյանը Լեհաստանի  Կրակով քաղաքում անցկացված Եվրոպայի մինչև 15 տարեկանների առաջնությունում արժանացել է բրոնզե մեդալի: 
       .Հոկտեմբեր ամսին քաղաքային գրադարանում տեղի են ունեցել մի շարք միջոցառումներ՝
նվիրված
Գրադարանի
օրվան:
       . Դեկտեմբերի 27-ին Արտաշատի համայնքապետարանի վարչական շենքի հարակից հրապարակում կազմակերպվել և անցկացվել է Ամանորի և Սուրբ Ծննդյան տոներին նվիրված միջոցառում՝ երաժշտական դպրոցի, արտադպրոցական և մշակույթի կենտրոնների ուսուցիչների և սաների մասնակցությամբ, իսկ համայնքային նախադպրոցական հաստատությունների փոքրիկներին հանձնվել են ամանորյա նվերներ:  
       .Պարբերաբար իրականացվել են ստուգայցեր ենթակա բոլոր կազմակերպություններ՝ ուսումնադաստիարակչական, աշխատանքային կարգապահության , սանիտարահիգիենիկ պայմանների պահպանման, մանկապարտեզներում սննդի պատշաճ կազմակերպման աշխատանքների ստուգման նպատակով: 

     Կատարվել են տնային այցեր՝ կապված խնամակալության հետ, ինչպես նաև քաղաքապետարան դիմած սոցիալապես անապահով ընտանիքներ՝ քաղաքի նախադպրոցական կազմակերպություններ հաճախող երեխաներին ծնողական վարձավճարից ազատելու ուսումնասիրություններ կատարելու նպատակով:

      Անցկացվել են խնամակալության և հոգաբարձության հանձնաժողովի մի շարք  նիստեր ,որոնց ընթացքում լսվել է ՀՀ Ոստիկանության քրեական հետախուզության գլխավոր վարչության, երրորդ վարչության պետ, ոստիկանության գնդապետ` Նելլի Դուրյանի 13.03.2019թ. թիվ 3/2869 գրությունը` Արտաշատ համայնքի Գործարանային 2 հասցեում հաշվառված` Լաուրա Միքայելյանի և նրա անչափահաս երեխայի` Հենրի Միքայելյանի /ծնվ.22.09.2018թ./ մուրացկանությամբ զբաղվելու  մասին հարցը և կազմվել է արձանագրություն, ինչպես նաև՝ Արարատի մարզպետի 12.02.2018 թվականի թիվ 01/00810-2019 գրությունը  ` Վահե Արայիկի Ավագյանին` ծնված 22.08.2002  թվականին/ ք. Արտաշատ, Մարքսի փ. թիվ 10 շենք թիվ 1 բն, հեռ. 093-25-50-77 / կյանքի դժվարին իրավիճակում հայտնված երեխա հաշվառելու և նրա հետագա գործունեությունը հսկողության տակ վերցնելու հարցը և կազմվել է արձանագրություն:

Հավելված թիվ 3
                                                                                                             Արտաշատ համայնքի ավագանու    
                                                                                                           2020 թվականի  մարտի 2-ի  թիվ 27-Ա որոշման   

                                                              ՀԱՇՎԵՏՎՈՒԹՅՈՒՆ

---------------------------

Արտաշատի համայնքապետարանի աշխատակազմի սոցիալական հարցերի և ծրագրերի բաժնի 2019 թ.կատարած աշխատանքների մասին

1. Բաժին մուտքագրվել է 444 դիմում, որոնցից 319-ին տրվել է դրական պատասխան:

2. Թվով 8 սոց.անապահով քաղաքացիների տրամադրվել է տեղեկանքներ իրենց ընտանիքների սոցիալական վիճակի մասին:

3. Թվով 13 սոց.անապահով ընտանիքների հատկացվել է 560 000 /հինգ հարյուր վաթսուն հազար/ դրամ արժողությամբ սգո պարագաներ:

4. Թվով 251 սոց.անապահով քաղաքացիների համայնքի բյուջեից հատկացվել է 4 480 000 /չորս միլիոն չորս հարյուր ութսուն հազար/ դրամ անհատույց դրամական միջոց:
5. Համագործակցել ենք “Կամրջակ” սոցիալական բարեգործական հասարակական կազմակերպության հետ, որի արդյունքում թվով 159 խիստ կարիքավոր ընտանիքների բաշխվել է սնունդ:

6. “Կամրջակ” սոցիալական բարեգործական հասարակական կազմակերպության հետ համատեղ ծրագիր իրականացնելու արդյունքում վերանորոգվել է Արտաշատ համայնքի թիվ 6 մանկապարտեզի սանհանգույցը:
7. Թվով 4 սոց.անապահով երեխաներ իրենց ամառային հանգիստն անցկացրել են ճամբարում:

8. Թվով 5 սոց.անապահով բազմանդամ ընտանիքի Կառուցողական լուծումներ ՀԿ-ի կողմից հատկացվել է հագուստ: 

9. Մարտի 8-ի՝ Կանանց միջազգային օրվա առթիվ Արտաշատ համայնքի զոհված ազատամարտիկների այրիներին և մայրերին հանձնվել է նվերներ:

10. Մայիսի 9-ի՝ Հայրենական Մեծ պատերազմի հաղթանակի առթիվ 50 000 /հիսուն հազար/ դրամ փոխանցվել է Արտաշատի ՀՊ վետերանների միավորմանը:

11. Կազմվել և Կարմիր Խաչ բարեգործական կազմակերպությանն է ուղարկվել թվով 40 խիստ կարիքավոր ընտանիքների տվյալներ սնունդ ստանալու նպատակով: 
12. Թվով 3 սոց.անապահով քաղաքացիների ընտանիքներին համայնքի ավագանու որոշումով տրվել է շինության գույքահարկի և հողի հարկի արտոնություն համապատասխանաբար 49 651 (քառասունինը հազար վեց հարյուր հիսունմեկ) և 40 701 (քառասուն հազար յոթ հարյուր մեկ) դրամի չափով: 

13. Թվով 25 զոհված ազատամարտիկների ընտանիքներին համայնքի ավագանու որոշումով տրվել է աղբահանության վճարի արտոնություն 417 667 (չորս հարյուր տասնյոթ հազար վեց հարյուր վաթսունյոթ) դրամի չափով:

14. Թվով 1 Արցախյան ազատամարտի վետերանի հատկացվել է 500 000 (հինգ հարյուր հազար) դրամ բնակարան կառուցելու նպատակով հողատարածք գնելու համար:
15. Հաշմանդամ ունեցող 3 խիստ կարիքավոր ընտանիքների բարեգործական համերգի հասույթից հատկացվել է 50 000-ական դրամ գումար և հագուստ:
16. Թվով 6 սոց.անապահով ընտանիքների Մանկական զարգացման հիմնադրամի կողմից հատկացվել է հագուստ, գրենական և հիգիենիկ պարագաներ, շինանյութ: 

17. Համաձայն ՀՀ Արարատի մարզպետարանից ուղարկված գրությունների պահանջի կազմվել և ուղարկվել են քաղաքացիների դիմումների պատասխաններ (թվով 35): 

18. Կազմվել և ուղարկվել է գրություններ ՀՀ աշխատանքի և սոցիալական հարցերի նախարարության գլխավոր քարտուղարին, Արտաշատի ՍԱՊԾ պետին, ՀՀ Արարատի մարզպետին, “ԱՄՔՈՐ Հայաստան” հիմնադրամի տնօրենին, “Կամրջակ” ՍԲՀԿ նախագահին, Արմավիրի զարգացման կենտրոնի ղեկավարին, “Երևանի Մխիթար Հերացու անվան Պետական բժշկական համալսարան” հիմնադրամի մասնագիտական և շարունակական կրթության կենտրոն: 

19. Տարեցների օրվա առթիվ կազմակերպվել է միջոցառում և հանձնվել նվերներ:  

20. Հաշմանդամների օրվա առթիվ  թվով 51 մանկուց հաշմանդամ երեխաների տրամադրվել է նվերներ:
21. Կատարվել են թվով 60 տնային այցելություններ ընտանիքների սոցիալական վիճակն ուսումնասիրելու նպատակով:

22. Ամանորի առթիվ Արտաշատ համայնքի սոց.անապահով ընտանիքների թվով 50 երեխաներին հատկացվել է ամանորյա ներկայացման տոմսեր:  

23. Բարերարների կողմից թվով 8 սոց.անապահով ընտանիքներին հատկացվել է հագուստ, գրենական պիտույքներ և սոց. բնույթի այլ օգնություն: 
24. Հանդիպումներ տարբեր բարեգործական կազմակերպությունների ներկայացուցիչների հետ համայնքում ծրագրեր իրականացնելու նպատակով:  

Համայնքի զարգացման ծրագրի “Համայնքի հիմնական ցուցանիշների գնահատում և կանխատեսում” նշված 2019 թ. կանխատեսման տվյալների վերլուծություն

	Փախստական ընտանիքներ 

	Կենսաթոշակառուներ

	Հաշմանդամներ

	Գործազուրկներ

	5
	Փախստաններ

	10

	Ընտանեկան նպաստ ստացող ընտանիքներ

